
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
दिक्षि (ł68
ও লঙ্কা মরিচ দিয়া রন্ধন কর। তবে তাহা নব্যশিক্ষিত পাঠকদের মুখরোচক হইবে সন্দেহ নাই,
কিন্তু সে কাজটা কি হিন্দুসন্তানের মতো হইবে?
छाझी
TETRITș > Sao
সত্যং শিবং সুন্দরম
সত্য কেবলমাত্র হওয়া, শিব থাকা, সুন্দর ভালো করিয়া থাকা। সত্য শিব না হইলে থাকিতে পারে না, বিনাশ প্রাপ্ত হয়, অসত্য হইয়া যায়। শিব আপনার শিবত্বের প্রভাবে অবশেষে সুন্দর হইয়া উঠে। সত্য আমাদিগকে জন্ম দেয়, শিব আমাদিগকে বলপূর্বক বাঁচাইয়া রাখে, সুন্দর আমাদিগকে আনন্দ দিয়া আমাদের স্বেচ্ছার সহিত বঁাচাইয়া রাখে। মনুষ্যজীবন সত্য, কর্তব্য অনুষ্ঠান শিব, প্ৰেম সুন্দর। বিজ্ঞান সত্য, দর্শন শিব, কাব্য সুন্দর।
ভারতী
TORTș > Say
ভানুসিংহ ঠাকুরের জীবনী
ভারতবর্ষের কোন মুৰ্থ বা কোন পণ্ডিত কোন খৃস্টাব্দে জন্মিয়াছিলেন বা মরিয়াছিলেন, তাহার কিছুই স্থির নাই, অতএব ভারতবর্ষে ইতিহাস ছিল না ইহা স্থির। এ বিষয়ে পণ্ডিতবর হচিনসন সাহেব যে অতি পরমাশ্চর্য সারগর্ভ গবেষণাপূর্ণ যুক্তিবহুল কথা বলিয়াছেন তাহা এইখানে উদ্ধৃত করি।- ‘প্রকৃত ইতিহাস না থাকিলে আমরা প্রাচীনকালের বিষয় অতি অল্পই জানিতে পারি।” আমাদের দেশে যে ইতিহাস ছিল না, এবং ইতিহাস না থাকিলে যে কিছুই জানা যায় না। তাহার প্রমাণ, বৈষ্ণব চুড়ামণি অতি প্রাচীন কবি ভানুসিংহ ঠাকুরের বিষয় আমরা কিছুই অবগত নাহি। ইহা সামান্য দুঃখের কথা নহে। ভারতবর্ষের এই দুরপনেয় কলঙ্ক মোচন করিতে আমরা অগ্রসর হইয়াছি। কৃতকাৰ্য হইয়াছি। এই তো আমাদের বিশ্বাস। যাহা আমরা স্থির করিয়ছি, তাহা যে পরম সত্য তদবিষয়ে বিন্দুমাত্ৰ সংশয় নাই।
কোন সময়ে ভানুসিংহ ঠাকুরের আবির্ভাব হইয়াছিল, তাহাই প্রথমে নির্ণয় করিতে হয়। কেহ বলে বিদ্যাপতি ঠাকুরের পূর্বে, কেহ বলে পরে। যদি পূর্বে হয় তো কত পূর্বেও যদি পরে হয় তো কত পারে? বহুবিধ প্রামাণ্য গ্ৰন্থ হইতে এ সম্বন্ধে বিস্তর সাহায্য পাওয়া যায়; যথা
প্রথমত- চারি বেদ। ঋক্, যজু সাম অথর্ব। বেদ চারি কি তিন, এ বিষয়ে কিছুই স্থির হয় নাই। আমরা স্থির করিয়াছি, কিন্তু অনেকেই করেন নাই। বেদ যে তিন তাহাতে কোনো সন্দেহ নাই। ঋগবেদে আছে- ‘ঋষয় স্ত্রয়ী বেদা বিদ্যুঃ ঋচাে যজুংযি সামানি।।’ চতুর্থ শতপথ ব্ৰাহ্মণে কী লেখা আছে তাহা কাহারো অবিদিত নাই। বেদের সূত্র যাঁহারা অবসরমতে পড়িয়া থাকেন, তঁহারাও দেখিয়া থাকিবেন তন্মধ্যে অথৰ্ব বেদের সূত্রপাত নাই। যাহা হউক, প্রমাণ হইল বেদ
S. Memories of Catternob Cruikshank Hutchinson, Vol. V. p. 1058. ইংরাজিতে বানান ভুল যদি কিছু থাকে, পাঠকেরা জানিবেন তাহা মুদ্রাকারের দোষ। ভবানী মাস্টারের কাছে আমি দেড় বৎসর যাবৎ ইংরাজি পড়িয়াছিলাম, বাংলা আমাকে পড়িতে হয় নাই;

		 এই পাতা শেষ সম্পাদিত হয়েছে ১১:৫৮টার সময়, ২৩ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

